3.4 IKASGAIA: Europako parlamentua

1. POSIZIO INSTITUZIONALA ETA EZAUGARRIAK 
· Europako Parlamentua: Batasuneko HIRITARREN BILTZARRA, ZUZENEKO SUFRAGIO UNIBERTSAL BIDEZ HAUTATUA DENA. 
· EB-eko egitura instituzionalean printzipio demokratikoa ordezkatzen du: biztanleria Batasunean zuzenki ordezkaturik (EBT.aren 10.1 art.)
· Bere existentziak integrazio prozesuaren inspirazio politikoa berresten du.
· EB eta pluraltasun politikoa eta ordezkaritzazko demokraziaren arteko lotura berresten du EP-ak (EBT-aren 10.4 art.)
· EP da Europar Komunitateen sorreratik aldaketa gehien jasan dituen erakundea. 
· Hasieran kontsulta-erakunde bat zena, legegintza-boterea eta aurrekontuena banatzen dituen erakundea dugu gaur egun. 

2. OSAERA

2.1 “EURODIPUTATUEN” HAUTAKETA SUFRAGIO UNIBERTSAL ETA ZUZENAREN BIDEZ
· Oinarri juridikoa: Kontseiluak 1976an Erabaki bat hartzen du eta baita Egintza (Acto) erantsi bat zuzeneko sufragio unibertsal bidez biltzarreko ordezkarien hautaketari buruzkoa (2002ko irailaren 23ko Erabakiz aldatua, eta baita 2018ko uztailaren 13koz). 
· Nazioarteko akordio bat da Egintza hau, eta jatorrizko zuzenbidearen parte da.
· Hauteskundeen erregimen juridikoa
· EBFT-aren 223.1 art.ak dio, zuzeneko sufragio unibertsal bidez egiten den hautaketa “estatu kide guztietarako berdina den prozedura baten arabera edo estatu kide guztietarako jarritako printzipio bateratuen arabera” egingo dela. 
· Hauteskunde “lege” bateratua falta denez…
· Zuzenbide nazionalaren arabera, printzipio komunak errespetatuz.
	
· PRINTZIPIO KOMUNAK:
· Sufragio unibertsal, zuzen eta sekretua
· Zenbaketa (escrutinio) proportzionala 
· Ezaugarri nazionalen araberako hauteskunde barrutiak: bakarrak (Espainia, Danimarka, Luxenburg, Herbeherak, Grezia eta Portugal), edo zatituak (Frantzia, Belgika, Italia, Erresuma Batua, Irlanda)
· Lehentasunezko botoaren aukera
· Aulkien esleipenean gutxiengo bozka kopuru edo ehuneko bat eskatzen da 
· Posible da hauteskunde kanpainako gastuei muga ezartzea
· Pertsona bakoitzak behin baino ez dezake eman botoa
· EP-ko hauteskundeetan, EB-eko hiritar guztiek dute hautesle eta hautatu izateko eskubidea bere egoitza lekuan (EBFT.aren 22.2 art.), egoitza lekuko nazionalitatea izan ala ez izan (93/1097CE Zuzentaraua, abenduaren 6koa):
· Norbere nazionalitateko estatu kidean edo egoitza duenekoan aurkez daiteke.
· ZUZENBIDE NAZIONALEK arautuko dituzten aspektuak
· Sufragio aktibo edo pasiborako eskubidearen gutxieneko adina 
· Botere bidezko edo korreo bidezko botoa
· Postuen berritzea dimisio edo heriotza kasuetan
· Espainian: LOREG (VI. Titulua): zerrenda blokeatuak, hauteskunde barruti bakarra, mandatu parlamentarioen metaketa ezin da eman, hauta-ezintasun kausak.

Bateraezintasunak:
· Jatorri komunitariokoak: Europako Hauteskundeen Aktaren (EHA) 8 art.a:
· Estatu kide baten gobernuko kideak (Kontseiluko kide dira)
· Hauetan kide direnak: Kontseilua, Batzordea, Kontu Auzitegia, Ekonomia eta Gizarteko Komitea, Erregioen Komitea, EBZ-ko Komite Exekutiboa, Administrazio Kontseilua, Inbertsioen Europako Bankuko zuzendaritza Komitea edo bertako langilea, Tratatuen arabera sorturiko komite edo organismoak.
· Justizia Auzitegiko edo Auzitegi Orokorreko epailea, abokatu orokorra edo idazkaria.
· Europako arartekoa
· Erakundeetan edo bere organismo espezializatuetan lanean diharduten funtzionario edo agenteak 
· 2004az geroztik: Parlamentu nazional bateko kide izatea.
· Jatorri nazionalekoak: Estatu bakoitzak ezartzen ditu.
· Espainia: LOREG. Hautes-karguen bateraezintasun erregimen orokorra.

2.2 EUROPAKO PARLAMENTUKO KIDEEN ESTATUSA ETA OSAERA

· Legealdia 5 urtekoa
· Mandatuak ordezkaritzazko izaera dauka: diputatuek indibidualki eta pertsonalki botatzen dute; ez daude jarraibideetara lotetsiak.
· Diputatuen pribilegio eta immunitateak: desplazamendu askatasuna; aduana erraztasunak eta baita kanbioen kontroletan; bere funtzioen egikaritzan jazartua eta atxilotua ez izateko eskubidea; jurisdikzio penalean immunitatea (EP-ak ken dezakeena)
· EP-a Batasuneko hiritarren ordezkariz osatua dago (EBT-aren 14.2 art.). 
· EBT-aren 10.2 art: “Herritarrek zuzeneko ordezkaritza izango dute Batasunean Europako Parlamentuaren bitartez”.
· Estatu kideen artean eserlekuen banaketa proportzionala da (decrecientemente proporcional).
· Lisboako Tratatua: 
· Gutxienez 6 diputatu eta gehienez 96 estatu kide bakoitzeko (guztira ez da 750 + Presidentea baino gehiago izango). 
· Brexit-aren ondoren: 705 europarlamentari.

3. BARNE ANTOLAKETA ETA FUNTZIONAMENDUA
· EP-ak bere Barne Erregelamendua onartzen du: bertan bere eskumenak egikaritzeko modua garatzen du. 
· Kideen status-a:	
· EP-ak bere presidentea aukeratzen du, 14 presidenteordeak eta 5 kuestoreak (diputatuen gai administratibo eta ekonomikoetaz arduratzen dira) ere aukeratzen ditu 2 urte t’erdiko eperako.
· Presidentea: aktibitate parlamentarioak zuzentzen ditu; botere guztiak ditu erabakiak presiditzen dituenean (hitza ematen du, gaiak bozetara meneratzen ditu, emaitzak ematen ditu, erregelamendua bete dadin zaintzen du, etabar). EP-a ordezkatzen du.
· Urteko aldia (período anual): 12 saio. Ez-ohiko saioak ere eman daitezke.
· Talde politikoak:
· Ideologia edo hurbiltasun politikoaren arabera osatzen dira (ez nazionalitatea dela-eta)
· Gutxienez Estatu kideen laurden batekoak (7) diren 25 diputatuk osatu behar dute talde politiko bat.
· “Inskribatu gabeen taldea”. Ez du gutxiengo kopururik
· Talde batekoa bakarrik izan daiteke diputatu bat. 
· Lan parlamentarioen antolakuntza:
· Mahaia: presidentea + presidenteordeak + kuestoreak (ez dute boto eskubiderik) (Mahaiari dagokio afera ekonomiko, antolakuntzazkoak eta administratiboak arautzea).
· Presidenteen konferentzia: Presidentea + talde politikoetako presidenteak (EP-ko akzio organoa da: lan parlamentarioak antolatzen ditu, eguneko gai-zerrenda, agerraldiak, etabar.)
· Batzordeetako presidenteen Konferentzia: Batzorde iraunkor edo berezietako presidente guztiek osatzen dute. Batzordeen lana koordinatzen duen eta hauen arteko lankidetza ona bermatzen duen organo politikoa da.
· Batzorde parlamentarioak. (EP-ak osoko bilkuran lan egiteaz gain, batzorde parlamentarioetan ere lan egiten du.)
· Motak: Iraunkorrak edo aldi baterakoak, orokorrak edo bereziak, eta ikerketa batzordeak.
· Osaerari dagokionez, ekitatezko ordezkaritza bilatzen da Estatuei eta ideologiei dagokienez.
· Osoko bilkurak eskatzen dituen aferak edo kuestioak aztertzen dira.
· Txostengile bati dagokio txostena eta erabaki edo diktamen proiektua aurkeztea; ondoren Batzordeak onartzen du; eta azkenik, osoko bilkurak eztabaidatu eta onartu egiten du
· Europako Batzordeak osoko bilkuraren saioetan eta batzorde parlamentarioetan egoteko eta parte hartzeko eskubidea du (Ekimen legegilerako eskumena duen heinean)
· Bozka sistema. 
· Orokorrean, emandako botoen gehiengo absolutua eskatzen da (EBFT-aren 231 art.). 
· Afera espezifikoetarako Tratatuek edo barne erregelamenduak aurreikus ditzakete beste gehiengo mota batzuk.

· Quorum-a: kideen heren bat. 
· Egiaztatu egiten da 40 diputatuk eskatzen badute. 
· 40 diputatu baino gutxiago badira presente, presidenteak ofizioz egiazta dezake.

4. EUROPAKO PARLAMENTUAREN ESKUMENAK
A) KONTROL DEMOKRATIKORAKO AHALMENAK (KONTROL POLITIKOA).

· EP-a Batzordeko presidenteak eta batzordekideek informatzen dute ohikotasunez; Batzordearen lan-programari buruz iritzia ematen du eta honen legegintza-egutegia adosten du. Kontseiluko presidentziak ere informatzen du EP. Oro har, Batasunaren politika ezberdinen garapena kontrolatzen du.
· Kontrola egikaritzeko instrumentu ezberdinak baliatzen ditu EP-ak
4.1. Interpelazioak:
· Parlamentariek Erakundeei luzatzen dizkieten galderak (Batzordeari, Kontseiluari edo EBZ-ari), informazio bat eskatuz, iritzi bat edo azalpen bat.
· Motak: ahozkoak, idatzizkoak, edo galderen txandak. 
4.2. Urteko Txosten Orokorra:
· Batzordeak aurkezten du EP-an Batasunaren jarduerei buruzko urteko txosten orokorra (EBFT-aren 233 eta 249.2 artk)
· Batzorde parlamentario iraunkorrek aztertuko dute Txosten hau eta ondoren: 
· Osoko bilkuran eztabaidatu egingo da eta ebazpen bat onartuko da.
4.3. Txosten sektorialak:
· Batasuneko politika zehatzei buruzko txostenak aurkezten ditu Batzordeak EP-an.
· Txosten hauek eztabaida sustatzen dute eta horrela egiten da sektore hauen gaineko kontrol politikoa
· Aipagarria da, Estatu kideetan Batasuneko zuzenbidearen aplikazioari buruzko urteroko txostena (1988tik egiten dena)

4.4. Aldi baterako Ikerketa Batzordeak :
· Xedea: Batasunaren zuzenbidearen aplikazioan egiten diren urraketei edo administrazio desegokiei buruzko alegazioak aztertzea.
· Oinarri juridikoa: EBFT-aren 226 art. eta barne erreg.ko 185 art.
· Eratzea: gutxienez diputatuen ¼ eskatuko du.
· Ikerketa batzorde hauek ezin dira sartu beste erakunde eta organoen eskumenetan; ezin dituzte egitateak aztertu, baldin eta hauek jurisdikzio organo batean aztertzen ari badira, prozedura hori amaitzen ez den artean.
· Ezar diezaioke bere buruari epe bat; gehienez urte beteko epea (3 hilabeteko bi luzapen arrazoitu) eta beti ere legealdiaren amaieran
· Helburua: plenora aurkezten den txosten bat egitea.

4.5. Zentsura mozioa :
Oinarri juridikoa (EBFT-aren 234 art. eta barne erreg.ko 107 art.):
· Mozioaren aurkezpena: Diputatuen 1/10. 
· idatziz egin behar da eskaera eta arrazoiturik behar du egon 
· Bozka prozedura: 
· bozka nominal eta publikoa izango da. 
· Gehiengo bikoitza galdatzen da: emandako bozen 2/3 eta EP osatzen duten diputatuen gehiengo absolutua.
· Aurrera egiten badu: Batzordeko kideek taldean dimititu behar dute (Goi-Ordezkaria, honek Batzordean betetzen duen kargutik kentzea era badakar)
4.6. Beste Erakunde batzuen izendapenetan parte hartzea:
· Batzordeko presidentearen izendapenean parte hartzen du; Batzordearen inbestidura baimentzen du.
· Arartekoa (emandako bozen gehiengoz)
4.7. EBJA-aren EP-ak duen ius standi-a
· EP-ak legitimitate aktibo pribilegiatua dauka, beste Erakundeen egintzen kontra deuseztasun errekurtsoa aurkezterako orduan. (EBFT-aren 263 art.). (Errekurritzeko interesa ez dauka bere botereen urraketan justifikatu beharrik.)
· EP: EBJA-ari eska diezaioke Tratatu sortzaileen eta Batasunak hirugarrenekin adosteko asmoa dituen nazioarteko tratatuen arteko bateragarritasunari buruzko diktamenak (art. 218.11 TFUE).



B) EKIMEN ARAUGILEA ETA EUROPAKO PARLAMENTUA

· Batzordeak dauka lege-ekimenaren monopolio ia erabateko: oreka instituzionalaren funtsezko elementua da.
· EP-ak eska diezaioke Batzordeari proposamen egokiak egin ditzala. (“Europako Parlamentuak uste badu Batasunaren egintza bat behar dela gairen batean Tratatuak aplikatzeko, (…), Batzordeari gai horri buruzko proposamen egokiak egin ditzala eska diezaioke”)
· Batzordeak bere ekimen legegilea aurrera eramaten ez duenean (ez-egite kasuetan) EP-ak ezin du subrogatu Batzordearen lekuan.
· Batzordearen ez-egite kasuetan arriskua egon daiteke:
· Zentsura mozio bat aurkezteko
· Ez-egiteagatiko prozedura bati hasiera emateko (EBFT-aren 265 art.)

C) PROZESU ARAUGILEAN DITUEN ESKUMENAK

C1) Kontsulta eta deliberazio ahalmena 
· Kontsulta arrunta: 
· Kontseiluak eta Batzordeak zenbait erabaki hartu aurretik EP-aren diktamena eskatu eta ezagutu behar dute (beharrezko diktamen kontsultiboa). 
· Ez da loteslea, baina eskatzen ez badute edo hau eman arte zain egoten ez badira: forma substantzialen urraketagatik deuseztasun helegite bat tartera daiteke (EBFT-aren 263 art.)
· Praktikan: EP-ak Batzordeari formalki eskatu ohi dio bere proposamenak alda ditzala, EP-aren diktameneko zuzenketa edo aholkuak bere eginez.
· Kontsultako eremu materialak gutxitu egin dira. 
· Deliberazio ahalmena: EP-ak gaitasuna du bere ekimenez iritzia emateko eta eztabaidatzeko egoki jotzen duenean, EB-eko barne- zein kanpo-jarduerei buruz edo bestelako edozein gairen inguruan.

c2) Legegintza prozedura arrunta (EBFI 289.1 eta 294 artk.)
· Testuingurua:
· EP-ak bere sorreratik izan du benetako legegile bat izateko gogoa
· Maastricht-eko Tratatuarekin EP-ak lortu zuen Kontseiluarekin batera legegile izatea.
· Lege-egintzak dira prozedura legegile bat jarraituz hartzen direnak (≠ exekuzio egintzak): 
· Lege-egintzak Batasuneko araudiaren helburu nagusiak eta printzipioak definitzeko erabili beharko lirateke.
· Lege-egintzak izan daitezke bai erregelamenduak, zuzentarauak edo erabakiak

· Hasiera: 
· Batzordeak proposamena aurkezten die: Aldi berean EP-ari eta Kontseiluari.  

· Lehenengo irakurketa:
· EP-ak onartu egingo du, eperik gabe, bere posizioa lehenengo irakurketan (emandako botoen gehiengoz) eta Kontseilura igorriko du.
· Kontseiluak, eperik gabe:
· EP-aren posizioa onartu dezake (aho batez EP-aren aldaketa-proposamenak -Batzordearen proposamenaren aldaketa suposatzen badute- eta gehiengo kualifikatuz EP-ak aldatu ez dituen xedapenak): proposaturiko egintza hartuko da.
· EP-aren posizioa ez onartzea erabaki dezake. Bere posizioa hartu beharko du lehenengo irakurketan (aldaketa-proposamenak aho batez) eta EP-ari igorriko dio. 
· Kontutan eduki behar da Batzordeak fase honetan zehar edozein unetan alda dezakeela bere proposamena.
· Bigarren irakurketa:
· EP-ak 3 hilabetetan (+ 1) agertu beharko du bere iritzia Kontseiluaren posizioaren inguruan. Aukera du:
· Onartzeko, emandako bozen gehiengoz edo isiltasunaren bidez. Kasu honetan egintza onartu egingo da.
· Baztertzeko, bere kideen gehiengoaren botoez. Ulertuko da egintza ez dela onartua izango.
· Emendakinak edo aldaketa-proposamenak egiteko, bere kideen gehiengoz. Horrela aldaturiko testua Kontseilura eta Batzordera bidaliko da aldaketa-proposamenen inguruan beraien irizpena eman dezaten. 
· Kontseiluak 3 hilabeteko (+ 1) epean, aukera du:
· EP-aren emendakin guztiak onar ditzake (gehiengo kualifikatuz Batzordearen adostasuna dutenak eta aho batez Batzordearen diktamen edo irizpen negatiboa izan dutenak). Kasu honetan egintza hartuko da.
· Emendakin guztiak ez onartzeko. Kasu honetan, Kontseiluko presidenteak, EP-ko presidentearekin ados jarrita, Kontziliazio Komitea deitu behar du (Kontseiluko kideak edo ordezkariak + 28 parlamentari edo ordezkariak)
· Kontziliazioa: Kontziliazio Komiteak, berau deitzen denetik, 6 asteko epe-muga dauka (+ 2):
· Adostasun bat lortzeko, EP-aren eta Kontseiluaren bigarren irakurketetako posizioetan oinarritutako testu bateratu baten inguruan.
· Sei astetako epean ez badu testu bateratu baten inguruko adostasunik lortzen, ulertuko da egintza ez dela hartzen.
· Hirugarren irakurketa:
· Kontziliazio Komiteak testu bateratu bat onartuta, EP-ak eta Kontseiluak, onarpena ematen denetik, sei astetako epe bat dute (+ 2):
· Onartzeko: emandako bozen gehiengoz EP-ak eta Kontseiluak gehiengo kualifikatuz (horrela, aho batasunaren eskakizuna desagertzen da)
· Ez onartzeko (ulertuko da egintza ez dela hartzen)

c3) Prozedura araugile berezia
· Prozedura berezietan Kontseiluaren (gehienetan) edo EP-aren nagusitasuna ematen da. Nolanahi ere, beti beste erakundearen parte hartzea emango da (kontsulta edo onarpenaren bidez).
· Oso prozedura kasuistikoak. Kasuz-kasu zehazten da lege-egintza bakoitzak jarraitu behar duen bidea.
